跳转到内容

	
		
			
				

	
	

主菜单
	
	


				
		

	
	主菜单

	移至侧栏
	隐藏



	

	
		导航
	

	
		
			首页
	随机作品
	随机作者
	随机原本
	所有页面


		
	




	
	

	
		编者
	

	
		
			社群首页
	写字间
	最近更改


		
	





	
		帮助
	

	
		
			帮助
	关于维基文库
	联系我们
	方针与指引
	资助


		
	







				


	




		
			

	[image: ]
	
		[image: Wikisource]
	


		

		
			

	

搜索
	
	
		
			
				
					
						
						
					

					
				

				搜索
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			创建账号

	登录



		
	




	

	

	
	

个人工具
	
	


		

	
		
			 创建账号
	 登录


		
	





	
		未登录编辑者的页面 了解详情
	

	
		
			贡献
	讨论


		
	




	
	






		

	



	
		
			


		

		
			
		
			
				
				
				

		
		

	



		
			
				
					Page:四庫禁燬書叢刊 史部 第01冊.pdf/301

							

	
	

添加语言
	
	

		
			
			

			

		


	




				
					
						
							
								

	
		
			上一页
	下一页
	页面
	讨论
	图像
	索引


		
	




								

	
	繁體
	
	


					

	
		
		

		
	




				
	




							
						

						
							
								

	
		
			阅读
	编辑
	查看历史


		
	




							
				
							
								

	
	工具
	
	


									
						

	
	工具

	移至侧栏
	隐藏



	

	
		操作
	

	
		
			阅读
	编辑
	查看历史


		
	





	
		常规
	

	
		
			链入页面
	相关更改
	上传文件
	特殊页面
	固定链接
	页面信息
	引用本页
	获取短URL
	下载二维码


		
	





	
		打印/导出
	

	
		
			可打印版
	下载为EPUB
	下载为MOBI
	下载为PDF
	其他格式


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						維基文庫，自由的圖書館

					

					


					
					
					此页尚未校对




榜庶幾誨導得人賢才無滯于是議增科目有差○吏部

尙書郭璡出身早不遑問學然天資甚美受氣完厚臨事

從容喜怒不形于色精于吏事𥳑切不泛爲户曹屬　文

廟已知其名正統初侍臣因蝗旱言大臣不能盡職久妨

賢路有旨囘奏衆欲歸罷田里以謝天譴璡獨以爲不可

云非是貪位但　主上糼沖吾輩皆　先帝𥳑任受付託

若皆罷去誰與共理只宜戴罪修省改過以囘天意衆從

其言識者韙之○始設提督學校官員各省設按察司副

使或僉事各一員南北直𨽾監察御史各一員請勑專一

提督○優免先聖子孫差役

七月徙封襄憲玉于襄陽淮靖王于饒州

十月望車駕閱武于將臺命諸將騎射以三矢爲率受命

者萬餘惟駙馬都尉井源彎弓躍馬三發三中　上大喜

徹上尊賜之觀者相謂曰往年王太監閱武紀廣驟陞三

級今日萬乘閱武豈但一杯酒已耶竟無殊擢○令僧錄

司復照洪武舊制造僧人周知冊

十二月命兵部尙書王驥廵邊先是鎮守乎凉等處僉都

御史羅亨信與都督趙安率岷洮等處兵廵邊遇虜安與

都督蔣貴用都指揮安敬議逗遛不行亨信至其營責之

曰汝輩受國厚恩臨敵逻縮安用汝握重兵爲且汝特畏

--

死耳死三尺法孰若死敵貴等變色以芻糧不繼爲解亨

信卽上章劾之　上乃命王驥廵飭邊務

丁巳〈正統二年〉

春　太后御便殿召大臣英國公張輔大學士楊士奇楊

榮楊溥尙書胡濙入朝左右女官雜佩刀劒侍衛凜然

上東立輔等西下立　太后召問輔等五人皆有獎勵之

辭因顧謂　上曰此五人　先朝所𥳑貽　皇帝凡有行

必與之計非五人所贊成者不可行也　上受命頃閒宣

命宣王振至　太后顏色頓異欲誅之　上跪爲之請諸

太臣皆跪乃得解先是宣廟崩　太后將宮中一切玩好

之物不急之務悉皆罷去委任三楊　上初卽位幼沖有

詔凡　朝廷大政必白于太后然後行　太后令付閣下

議決每數日必遣中官至閣問連日曾有何事來商確卽

以揭開某日中官某以幾事來議如此施行　太后乃以

所白驗之由是正統初數年天下休息皆張太后之力也

嘗考正統初選經筵官閣下悉以翰林充之　張太后內

批云如何不見居外賢良以　旨付弘文舘于是劉球等

以部屬進坎經筵　后之進賢遠奸卓絕千古矣

以宋儒胡安國蔡沉眞德秀從祀孔子廟庭○兵部尙書

王驥廵邊至甘肅斬有罪都指揮安敬遣兵敗北虜于莊

